
Shri Dattagayatri Mantravidhanam

ஶ்ரீத³த்தகா³யத்ரீமந்த்ரவிதா⁴நம்

விநியோக:³ -
ௐ அஸ்ய ஶ்ரீத³த்தாத்ரேயமந்த்ரஸ்ய ஶப³ர ரு’ஷி: । கா³யத்ரீ ச²ந்த:³ ।
ஶ்ரீத³த்தாத்ரேயோ தே³வதா । த்³ராம் பீ³ஜம் ।ஹ்ரீம் ஶக்தி: । க்ரோம் கீலகம் ।
ஶ்ரீத³த்தாத்ரேயப்ரீத்யர்தே² ஜபே விநியோக:³॥
ரு’ஷ்யாதி³ந்யாஸ: ।
ஶப³ரரு’ஷயே நம: ஶிரஸி ।
கா³யத்ரீச²ந்த³ஸே நம:முகே² ।
ஶ்ரீத³த்தாத்ரேயதே³வதாயை நம:ஹ்ரு’த³யே ।
த்³ராம் பீ³ஜாய நம:கு³ஹ்யே ।
ஹ்ரீம் ஶக்தயே நம: பாத³யோ: ।
க்ரோம் கீலகாய நம: நாபௌ⁴ ।
ஶ்ரீத³த்தாத்ரேயப்ரீத்யர்தே² ஜபே விநியோகா³ய நம:ஸர்வாங்கே³॥
கரந்யாஸ: (ப்ரத²மவாரம்)
ௐ த்³ராம் அங்கு³ஷ்டா²ப்⁴யாம் நம: ।
ௐ த்³ரீம் தர்ஜநீப்⁴யாம் நம: ।
ௐ த்³ரூம் மத்⁴யமாப்⁴யாம் நம: ।
ௐ த்³ரைம் அநாமிகாப்⁴யாம் நம: ।
ௐ த்³ரௌம் கநிஷ்டி²காப்⁴யாம் நம: ।
ௐ த்³ர: கரதலகரப்ரு’ஷ்டா²ப்⁴யாம் நம:॥
ஹ்ரு’த³யாதி³ஷட³ங்க³ந்யாஸ: (த்³விதீயவாரம்)
ௐ த்³ராம் ஹ்ரு’த³யாய நம: ।
ௐ த்³ரீம் ஶிரஸே ஸ்வாஹா ।
ௐ த்³ரூம் ஶிகா²யை வஷட் ।
ௐ த்³ரைம் கவசாய ஹும் ।
ௐ த்³ரௌம் நேத்ரத்ரயாய வௌஷட் ।

ஶ்ரீத³த்தகா³யத்ரீமந்த்ரவிதா⁴நம்

ௐ த்³ர:அஸ்த்ராய ப²ட் ॥
த்⁴யாநம் -

ரவிமண்ட³லமத்⁴யஸ்த²ம் ரக்தம் ரக்தாப்³ஜஸம்ஸ்தி²தம் ।
யோகா³ரூட⁴ம் ஜ்ஞாநக⁴நம் த³த்தாத்ரேயமஹம் ப⁴ஜே ॥
ஜடாத⁴ரம் த்ரிநயநம் தி³க³ம்ப³ரமநாமயம் ।
வரதா³ப⁴யபாணிம் தம் யோகி³ஸித்³த⁴நிஷேவிதம் ॥
அத்ரிபுத்ரம் மஹாயோகி³ம் ஸர்வலோகைகநாயகம் ।
ப⁴க்தாநுக்³ரஹகர்தாரம் த³த்தாத்ரேயம் நமாம்யஹம் ॥
மூலமந்த்ரஜப: ।
ௐ த்³ராம் ஹ்ரீம் க்ரோம் த³த்தாத்ரேயாய வித்³மஹே யோகீ³ஶ்வராய தீ⁴மஹி ।
தந்நோ த³த்த: ப்ரசோத³யாத் ॥
॥ இதி ஶ்ரீத³த்தகா³யத்ரீமந்த்ரவிதா⁴நம் ஸம்பூர்ணம் ॥

